
ОшМУнун математика жана информациялык технологиялар факультетинин 

Окумуштуулар Кеңешинин кезектеги жыйынынын 

№5 ПРОТОКОЛУНАН КӨЧҮРМӨ 

30-декабрь, 2020-жыл. 

Төрага:    У.А. Сопуев 

Окумуштуу катчы:   Н.А. Абдирайимова 

Катышкандар: Окумуштуулар Кеңешинин мүчөлөрү – 35 мүчөсүнөн 29 мүчөсү бар. 

1. 2020-жылдагы факультеттеги илимий-методикалык изилдөө иштеринин жыйынтыгы 

жана келечектеги милдеттери (Баяндамачы: ф.-м. и. к., доцент Беделова Н.С.); 

2.  Ар түрдүү маселелер.  

 

1-маселе 

Угулду: 

МИТ факультетинин илимий иштери боюнча декандын орун басары, доцент  

Н.С. Беделова тарабынан 2019-жылдык илимий отчету угулду (отчет тиркелет). 

Биринчи маселе боюнча жогоруда белгиленген материалдардын, пикирлердин, 

баяндамада, жарыш сөздөрдө айтылган сунуштардын негизинде МИТ факультетинин 

Окумуштуулар Кеңеши 

ТОКТОМ КЫЛАТ: 

1. МИТ факультетинде 2020-жыл үчүн илимий-изилдөө иштердин жыйынтыктарынын 

отчету боюнча Н.С. Беделованын  баяндамасы жактырылсын жана отчету 

канааттандыраарлык деп табылсын; 

2. Кафедраларда илимий-методикалык семинарларды, конференцияларды өткөрүү 

күчөтүлсүн (жооптуулар: кафедра башчылары); 

3. Студенттерди аймактык, эл аралык жана дүйнөлүк олимпиадага даярдоо ийримдеринин 

иши күчөтүлсүн (жооптуулар: кафедра башчылары); 

4. Студенттерди макала жазууга, конференцияларга катыштырууга жана долбоорлор менен 

иштөөгө үйрөтүү үчүн ар бир окутуучу жакындан жардам берүүсү милдеттендирилсин 

(жооптуулар: кафедра башчылары); 

5. Факультеттин мүчөлөрүнүн “Web of science, Scopus” системаларын жогорку деңгээлде 

пайдаланылышы күчөтүлсүн; 

6. Отчет боюнча чыгарылган SWOT-анализ факультеттин стратегиялык планында эске 

алынсын; 

7. Окумуштуулар Кеңешинин жогорку чечимдеринин аткарылышын көзөмөлдөө декандын 

илимий иштери боюнча орун басары Н.С. Беделовага жүктөлсүн; 

 



Ар түрдүү маселелер 

1) «Математикалык анализ» кафедрасынын профессору, физика-математика илимдеринин 

доктору С. Каримовдун кандидатурасын «Кыргыз Республикасынын Билим берүүсүнө 

эмгек сиңирген кызматкер»  наамына сунуштоо. 

 

Угулду: физика-математика илимдеринин кандидаты, декан У.А. Сопуев. Өзүнүн сөзүндө 

ал «Математикалык анализ» кафедрасынын профессору, физика-математика илимдеринин 

доктору С. Каримовдун кандидатурасын «Кыргыз Республикасынын Билим берүүсүнө 

эмгек сиңирген кызматкер» наамына сунуштады жана Окумуштуу катчы профессор С. 

Каримовдун эмгек жолу менен тааныштырды. 

 Каримов Салы 1960-жылдан тарта Ош Пединститутунда иштеп келет. Ал көп 

жылдар бою жогорку математика, математикалык анализ кафедраларында окутуучу, ага 

окутуучу, доцент, кафедра башчы кызматтарын аркалаган. Ал эми 1967-жылы кандидаттык 

жана 1984-жылы докторлук диссертацияларын ийгиликтүү коргогон. Ошондой эле 1988-

жылдан тарта математикалык анализ кафедрасынын профессору кызматын аркалап келет. 

 Жалпы 100дөн ашуун  илимий макалаларды дифференциалдык теңдемелер теориясы 

боюнча жазган. Алардын кээ бирлери борбордук басылмаларда жарык көргөн. Ошондой 

эле 1994-жылдан 2014-жылга чейин РАНИС тарабынан каржыланган Сингулярдык 

козголгон дифференциалдык теңдемелер боюнча илимий изилдөө иштерин жетектеген. 

Анын жетекчилиги астында илимдин бир доктору, 4 кандидаты тарбияланып чыккан. 

Азыркы мезгилде 8 аспирант жана изилденүүчүлөргө илимий жетекчи. Каримов Салы 

«01.01.02 дифференциалдык теңдемелер» адистиги боюнча кандидаттык жана докторлук 

диссертациялык коргоо кенешинин мүчөсү болгон.   

Каримов Салынын эмгеги бир канча жолу ректорат тарабынан бааланып, сыйлыктар 

жана грамоталар ыйгарылган. Ал Кыргыз ССРинин Билим берүүрүнүн мыктысы (1983), 

«Кыргыз Жогорку Советинин грамотасы» (1985), «Кыргыз ССРинин ЖОЖ 

Министрлигинин Ардак грамотасы» (1987), ошондой эле Каримов Салынын аты 

республиканын эмгек даңкы китебине (№667 26.12.1985) киргизилген. Ал студенттер, 

мугалимдер, ошондой эле аймак жана шаар коомчулугу арасында чоң кадыр-баркка ээ. 

Профессор Каримов Салы жумушуна так, тыкан мамиле кылуу менен 

университеттин коллективинде чоң кадыр-баркка ээ болду. 

Сопуев А.С. – физика-математика илимдеринин доктору, профессор: С. Каримов 

Кыргызстандын түштүгүндө биринчи болуп докторлук диссертациясын коргоду. Салы 

Каримович Кыргызстандагы физика, матема-тиканын өнүгүүсүнө чоң салым кошкон 

белгилүү илимпоз. 

Салы Каримович кафедранын адистигине тиешелүү дисциплиналар боюнча 

лекцияларды жогорку илимий-методикалык деңгээлде окуп келет. Анын жетекчилигинин 

астында студенттер дипломдук жана курстук иштерди жазып, ийгиликтүү коргошууда. 

Окуу-тарбиялоо процесстерин өркүндөтүүнүн үстүндө тынымсыз иштеп келүүдө. Ал 

билимдин сапатын жогорулатууга жана студенттердин өз алдынчалуулугуна көп көңүл 

бөлөт.   

С. Каримовдун жардамында биз илимдин дүйнөсүнө болгон өтө татаал, ошол эле 

кезде абройлуу жолду өттүк. Ошондуктан, мен дагы профессор Каримов Салы 



Каримовичтин кандидатурасын «Кыргыз Республикасынын Билим берүүсүнө эмгек 

сиңирген кызматкер» наамын ыйгаруу сунушун колдооңуздарды суранам. 

Ободоева Г.С. – Колдонмо информатика жана информациялык коопсуздук 

кафедрасынын башчысы, ф.-м.и.к., доцент: 

 С. Каримов – белгилүү илимпоз, мыкты педагог, принципиалдуу жана 

жоопкерчиликтүү жетекчи. Ал жаш окутуучулардын насаатчысы, аспирант-тардын жана 

изденүүчүлөрдүн илимий жетекчиси. 

 Салы Каримович илимий иши менен окуу-тарбия иштерин чогуу ийгиликтүү алып 

келүүдө, кафедранын адистигине тиешелүү дисциплиналар боюнча лекцияларды жогорку 

илимий-методикалык деңгээлде окуп келет. Окуу-тарбиялоо процесстерин өркүндөтүүнүн 

үстүндө тынымсыз иштеп келүүдө. Аны айырмалап туруучу касиеттери – бул жогорку 

профессионалдуулук, инициативдүүлүк жана туруктуу чыгармачылык менен 

изденүүчүлүк. 

Билим берүү системасындагы, жаштарды тарбиялоодогу, жогорку квалификациялуу 

адистерди даярдоодогу чоң жетишкендиктери үчүн профессор Каримов Салы 

Каримовичтин кандидатурасын «Кыргыз Республикасынын Билим берүүсүнө эмгек 

сиңирген кызматкер» наамын ыйгаруу сунушун колдооңуздарды суранам. 

Математика жана информациялык технологиялар факультетинин деканы У.А. 

Сопуевдин жана эмгек жамаатынын мүчөлөрүнүн информациясын угуп жана талкуулап, 

математика жана информациялык технологиялар факультетинин эмгек жамааты 

ТОКТОМ КЫЛАТ: 

1. Физика-математика илимдеринин доктору, профессор Салы Каримовдун  

кандидатурасы «Кыргыз Республикасынын Билим берүүсүнө эмгек сиңирген 

кызматкер» наамын ыйгарууга көрсөтүлсүн. 

2. Математика жана информациялык технологиялар факультетинин эмгек 

жамаатынын отуруму профессор Салы Каримовдун кандидатурасын «Кыргыз 

Республикасынын Билим берүүсүнө эмгек сиңирген кызматкер» наамын 

ыйгарууга сунуштоо чечимин ОшМУнун Окумуштуулар кеңешинен бекитүүнү 

суранат. 

 

 

Окумуштуулар Кеңешинин 

төрагасы:        Сопуев А.У. 

Окумуштуу катчы:      Абдирайимова Н.А. 

 

 


